
MAKTABGACHA YOSHDAGI
BOLALARGA ERTAKLARNI
HIKOYA QILISHDA MOTIV
VA SYUJETNING TARBIYAVIY
AHAMIYATI (“PAHLOVON
RUSTAM” ERTAGI MISOLIDA)

Zulayxo Nazarova
Kattaqo‘rg‘on davlat pedagogika instituti dotsenti

Farangiz Mardiyeva
Kattaqo‘rg‘on davlat pedagogika instituti magistranti

Annotatsiya: Magolada maktabgacha ta’lim tizimida o‘zbek xalq og‘zaki ijodining o‘rni, bolalarga ertaklarni hikoya qilish
jarayonida motiv va syujetning tarbiyaviy ahamiyati hamda maktabgacha ta’lim tizimida markazlar faoliyatini rivojlanti-
rishda xalq og‘zaki ijodining, xususan ertaklarning, muhim tarbiyaviy vosita ekanligi yoritilgan, shuningdek ushbu yo‘na-
lishda amaliy tavsiyalar berilgan.

motivlarning turlari, syujet elementlari, ekspozitsiya, tugun, vogealar rivoji, kulminatsiya, yechim, postpozit-
siya, sehrli ragamlar.
Abstract: The article examines the role of Uzbek folklore in the preschool education system, the educational significance
of motive and plot in the process of telling children’s fairy tales, and substantiates that folklore, especially fairy tales,
serves as an important educational tool in the development of centers within the preschool education system; relevant
recommendations are also provided.

types of motives, plot elements, exposition, knot, development of events, climax, resolution, postposition,
magic numbers.
AHHOTaums: B ctatbe paccMoTpeHa porb y36eKckoro gofbkropa B CUCTEME AOLUKONbHOrO 0bpasoBaHuns, BocnuTa-
TenbHOe 3Ha4YeHne MOTVBa U CloXXeTa B NPOLIECce pacckasbiBaHWSA AETCKUX CKa3ok, a Takke 060CHOBaHO, YTO dOMbKIIOoP,
0COBEHHO CKasku, SBMSETCS BaXHbIM BOCMMTATENbHbIM MHCTPYMEHTOM B PasBUTUMU LIEHTPOB CUCTEMbI OOLLUKOMbHOIO
o6pasoBaHus, 1 NPeACcTaBneHbl PEKOMEeHAALUMN NO AAHHOMY HanpaBieHuIo.

TUMNbl MOTUBOB, 3NIEMEHTbI CHOXKEeTa, 3KCNno3nuuma, 3aBda3ka, pa3sutne cobbiTun, KynbMunHauua, pas-
BA3Ka, nocnenor, marmn4yeckme 4mcna.

Keyingi yillarda ta’limning asosiy boshlang‘ich bo‘g‘ini bo‘Imish maktabgacha ta’lim tizimi bo‘yicha ulkan
islohotlar amalga oshirilmogda. Jumladan, Prezidentimiz Sh. M. Mirziyoyevning “Maktabgacha ta’lim sohasi
uzluksiz ta’lim tizimining birlamchi bo‘g‘ini hisoblanib, u har tomonlama sog‘lom va barkamol bola shaxsini tarbi-
yalash va maktabga tayyorlashda g‘oyat muhim ahamiyat kasb etadi”, degan fikri yuqoridagi mulohazalarning
yaqqol dalilidir. Ayni paytda zamonaviy ta’lim texnologiyalarining integratsiyasini ta’minlash pirovardida tarbi-
yalanuvchilarning nutqini uzluksiz rivojlantirib borish uchun tarbiyachilarning kasbiy qobiliyatlarini rivojlanti-
rishga katta e’tibor garatiimogda. O‘zbekiston Respublikasini yanada rivojlantirish bo‘yicha 2022—-2026-yillarga
mo‘ljallangan “Taraqqgiyot strategiyasi”’ doirasida maktabgacha ta’lim tizimi alohida ustuvor yo‘nalish sifatida
ko'riladi. Bu bejiz emas, chunki zamonaviy tadqigotlar ham, amaliy tajriba ham shuni ko‘rsatadiki, bolaning
keyingi barcha rivojlanish bosgichlari aynan 3—-7 yosh oralig‘ida qo'yilgan poydevorga tayanadi. Shu bois
O'zbekiston Respublikasi Maktabgacha ta’lim vazirligi tomonidan ishlab chigilgan “llk gadam” davlat o‘quv
dasturi bolalarning har tomonlama rivojlanishini ta’minlashga garatilgan.

1 https://lex.uz/uz/docs/-5841063

Mazkur dasturda rivojlantiruvchi markazlar, ya’ni “Qurish va konstruksiyalash, matematika”, “Syujetli-rolli
o'yinlar va sahnalashtirish”, “Til va nutg”, “Fan va tabiat®’, “San’at” kabi rivojlanish markazlari orgali ta’lim-
tarbiyaning kompleks yondashuvini shakllantirish nazarda tutiladi. Ertak so‘zining lug‘aviy ma’nosi aytish,
aytmoq, hikoya gilmoq ma’nolarini bildiradi. M. Qoshg‘ariy o‘zining “Devonu lug‘otit turk” asarida turkiy xalglarda
bu tushuncha “etuk” atamasi bilan yuritilganini gayd etadi. Uning ta’kidlashicha, “etuk” “biror vogeani og‘zaki
hikoya qilish” ma’nosini anglatadi. Shundan keyingi deyarli barcha lug‘atlarda asosan “ertak” so‘zi qo‘llanib
kelinadi "2,

Dunyo xalq ertaklarida bo‘lgani singari, o‘zbek xalq ertaklarida ham yetakchi motiviar mavjud. Motiv —
bu badiiy asarda vogeaning yuzaga kelishiga sabab bo‘ladigan, syujetni harakatlantiruvchi mazmuniy unsur
bo'lib, gahramonning nima uchun harakat gilayotganini va vogea nima sababdan boshlanishini izohlaydi. Bular
sirasiga o‘gaylik, nikoh, sayohat-sarguzasht, gahramonlik, sinov va shart kabi motivlarni kiritish mumkin. Biz
quyida syujetda qahramonlik motivi yetakchilik gilgan “Pahlavon Rustam” ertagini tahlilga tortdik. Bu ertak
o‘zbek xalqg dostonlari ruhi bilan hamohang bo‘lib, uning matni yosh ertak shinavandalarini ham birdek jalb
etishga qodirdir. Ushbu ertak an’anaviy boshlanma formasiga ega. Ya’ni mazkur shakl bolalarni ertakka giziqgti-
rish, tanishtirish hamda ertakning xayoliy muhitini yaratish magsadlarini o‘zida mujassamlashtiradi.

Syujet (fransuzcha syujet — tasvirlanayotgan yoki bayon etilayotgan narsa) gahramonlarning o‘zaro
murakkab munosabatlari orqali shakllanadi. Qahramonlar o‘rtasidagi munosabatlar vogealarda namoyon bo'lib,
vogea-hodisalar tizimi asar syujetining asosini tashkil etadi.

Ekspozitsiya (lotincha — bayon qilish, tushuntirish) vogealar boshlanishidan oldin keladigan tasviriy mugad-
dimadir. Tugun asardagi vogealar rivojiga asos bo‘lib xizmat giladigan garama-qarshiliklarning pinhona bosh-
lanish nuqtasidir. Vogealar rivoji esa syujetdagi vogealarning tugundan keyingi izchil taraqqiyotini anglatadi.
Kulminatsiya vogealar rivojining hamda gahramonlar o‘rtasidagi munosabatlarning eng yuqori cho‘qqgisini ifoda-
laydi. Yechim esa asarda tasvirlangan voqealar va gahramonlar taqdirining hal bo‘lishini ifoda etadi. Quyidagi
“Pahlavon Rustam” ertagida boshlanma quyidagicha berilgan: “Bor ekan, yo‘q ekan, och ekan, to‘q ekan, bo'ri
bakavul ekan, tulki yasavul ekan, toshbaga tarozibon ekan, qurbaqa undan garzdor ekan”, deya boshlanadi.

Ekspozitsiya — ushbu vogealar Jayxun daryosi bo‘yida joylashgan xushmanzara bir mamlakatda bo‘lib
o'tayotganligi, shu zamonda Nodirshoh hukmdorlik gilishi, aqgl-u farosatda yakka-yu yagona Zol va uning uch
farzandi — Ibrohim, Abdulla hamda baland bo'yli, keng yelkali, bahodir yigit Rustamning ishtirok etishi, Nodir-
shoh yurtidan olti oylik yo'l narida bepayon cho‘l-u biyobonlar va boshi bulutga yetgan uchta tog‘ ortida Devsafid
deb atalgan bahaybat dev yashashi bilan namoyon bo‘ladi. Tugun esa o‘sha devning sevimli taomi odam
go'shti ekanligi va kunlarning birida Devsafidga berish uchun keltirilgan odamlar tamom bo'lib qolganligi bilan
xarakterlanadi.

Voqealar rivojida Devsafid ikki devni Nodirshoh yurtiga jo‘natadi va bu ikki dev bir dumalab odam qiyo-
fasiga kirib, tadbirli, ayyor va hiylakorliklari bilan barcha ulamolarni, lashkarlarni hamda Nodirshohni asir olib
ketadi, Rustam esa ularni ozod qgilish magsadida bir necha sinovlardan o‘tadi. Kulminatsiya Rustamning devlar
bilan qilich yalang‘ochlab, yakka o‘zi shijoat, gahramonlik va jasorat bilan olishuvi tasvirida yorqgin aks etadi.
Yechimda devlarning o‘limi, barcha yovuz kuchlardan forig* bo'lish, turli xil sirli tilsimlarni bosib o'tish, oz yurt-
doshlarini qutqarish hamda ota ishonchini qozonish voqealari ifodalanadi 4. Postpozitsiyada esa Rustamning
yurtdoshlariga yana ozodlik ne’matini gayta in’om etishi, olti oylik yo‘lda o'z yurtiga qaytishi va ushbu g‘alaba
munosabati bilan yetti kun to‘y-tomosha berib, baxtli yashashi holatlari tasvirlanadi.

Ertakda bir nechta xayoliy uydirmalar va tilsimlarga duch kelinishi, ularning sehr-jodu hamda mubolag‘ali
tasvirlar bilan uyg‘unlashib ketgani ko‘rsatib beriladi. Jumladan, devlarning bir dumalab odam giyofasiga o'tishi,
Nodirshoh asirlikda band bo‘lganida sehrgar donishmand Zolga xabar yetkazish uchun qushga aylanishi,
devlarning Rustamni nobud qilish uchun bozor ko‘rinishida paydo bo'lishi, bog‘dagi donishmand qiyofasidagi
cholning to‘nkaga aylanib qolishi kabi sehrli uydurmalar bunga misol bo‘la oladi. Bundan tashqari, xalq og‘zaki
ijodining ertak, rivoyat va dostonlarida totemistik ruh uyg‘unligini ko‘rish mumkin bo‘lib, “Pahlavon Rustam”
ertagida ham saman otning Rustamga yordam berishi, xavfni sezganda tumshug'i bilan turtib uni uyg‘otishi
hamda ertak so‘ngida tong saharda uxlab yotgan Rustamni qo‘riglab, dev bilan olishishi bunga yaqqol dalildir.
Ertaklarda an’anaviy formula sifatida sehrli uch, yetti, olti, to‘qqiz va qirq ragamlarining qo‘llanilishi e’tiborni
tortadi, xususan, donishmand Zolning uch o'‘g‘li borligi, qora devning uch botmonli girzaga egaligi, Rustam

Akvandev bilan jang gilmoqgchi bo‘lganida bir oy uxlashi, yigirma yetti kun o'tib uch kun golganini aytishi, uch
kecha uch kunduz Akvandev bilan olishuvi va yetti kun ozodlik munosabati bilan uyushtiriigan tomoshalar
fikrimizni tasdiglaydi .

Ertaklarning ajralmas badiiy vositasi bo‘lgan mubolag‘a devlar tasvirida, ya’ni ularning bo‘ylari g‘oyat uzun-
ligi, suv ichish uchun yerga egilmay, bulutlar suvidan shimib ichishi, qudugdagi devlardan birining og‘zidan qora
tutun, ikkinchisining og‘zidan esa olov purkalishi, Rustamning yakka o‘zi barcha yovuz kuchlarga teng kelishi,
uning akalaridan ajratilib o‘ta qudratli qilib tasvirlanishi hamda bog‘dagi donishmand qiyofasidagi hiylakor
cholning nihoyatda og‘irligi orqali ifodalanadi. Qo‘shimcha qilib aytish joizki, xalq ertaklarida obi-hayot suvi bilan
tirilish, shifobaxsh suv surtilganda ko‘r ko‘zlarning ochilishi, suv sepilganda sehrning buzilishi yoki suvga tush-
ganda boshqga odam giyofasiga o‘tish an’analari yetakchi o‘rin tutgani kabi “Pahlavon Rustam” ertagida ham
devor ortidagi shifobaxsh bulog suvi tasviri uchraydi. Unda Rustam bilan devning olishuvi chog‘ida Pahlavon
Rustam devning bir qo'lini gilich bilan chopib tashlaydi, dev devor ortiga o‘tib gaytganida esa qo'li yana but
bo'lib keladi, birog Rustam devning ikkinchi boshiga qilich urib uni mag‘lub etadi. Shundan so‘'ng Rustam devor
ortiga o'tib garasa, u yerda buloq bo'lib, undan qonib-gonib ichadi va natijada dev bilan bo‘lgan jang izlari g‘oyib
bo‘ladi. Suvning shifobaxsh xususiyatini anglagach, Rustam dev ta’sirida ko‘r bo‘lib qolgan yurtdoshlarining
ko‘zlariga o‘sha suvni surtib, ularga yana yorug‘ dunyoni ko‘rish ne’matini in’'om etadi va Rustamdek pahlavon
yigit nafaqat yurtdoshlarini, balki butun xalgini farovon hayot sari boshlaydi.

Demak, xalq ertaklari — aynigsa “Pahlavon Rustam” — “llk qadam” dasturining barcha rivojlanish markaz-
lariga tabiiy tarzda uyg‘unlashadi va ularning mazmunini boyitadi. Bu esa maktabgacha yoshdagi bolalarning
kompleks rivojlanishini, milliy o‘zlikni anglashini hamda ezgu gadriyatlarga sodiq shaxs sifatida shakllani-
shini ta’'minlaydi. Shunday qilib, ertaklar — nafaqat til va tafakkurni rivojlantiruvchi vosita, balki milliy tarbiya,
ma’naviyat va ijodiy tafakkurni uyg‘unlashtiruvchi muhim ta’lim manbaidir.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr raqami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



